
ქართული პრესის მონიტორინგი

სარჩევი:
3რეზონანსი


3„გადაწყვეტილია, სააკაშვილი საქართველოს გადმოსცენ“ (რეზონანსი)


4"ვინ ჩაანაცვლებს პოროშენკოს, ახლა ესაა მთავარი საკითხი"/ვახტანგ ძაბირაძე მიიჩნევს, რომ უკრაინაში მიმდინარე პროცესები მისაღებია როგორც დასავლეთისთვის, ისე რუსეთისთვის (რეზონანსი)


5"ყველაფერი დამოკიდებულია იმაზე, თუ ვინ დაუჭერს მხარს სააკაშვილს"/ზაალ ანჯაფარიძე მიიჩნევს, რომ ძლიერი მოკავშირეების გარეშე სააკაშვილს გაუჭირდება რეალური ძვრების მოხდენა უკრაინაში (რეზონანსი)


6მომავალი წლიდან ქართულ შეიარაღებაში ფრანგული წარმოების საზენიტო-სარაკეტო კომპლექსები „მისტრალები“ გამოჩნდება (რეზონანსი)


8მეწარმეები ადასტურებენ, რომ დენის გაძვირებისთანავე პროდუქციას გააძვირებენ (რეზონანსი)


9ინვესტიციები იზრდება, მაგრამ მრეწველობა არ ვითარდება /"საქართველოში უცხოური კაპიტალის მოცულობა მატულობს, მაგრამ სამუშაო ადგილები არ იზრდება" (რეზონანსი)


10ახალი თაობა


10მიხეილ სააკაშვილი: „ჩემი ექსტრადირება თუ მოხდება  ივანიშვილმა იდარდოს“(ახალი თაობა)


11ნიკა მელია: „სააკაშვილი შეიძლება საქართველოში აღმოჩნდეს“ (ახალი თაობა)


11ანზორ აბრალავა: „ ხდება სააკაშვილის ლენინიზაცია“(ახალი თაობა)


12„გახარიამ მთელი პოლიციური ელიტა გაათავისუფლა“ (ახალი თაობა)


13კახა კალაძე: „ ძალიან მინდა ოპოზიცია არ მოკვდეს და მიაღწიოს ახალ წლამდე“(ახალი თაობა)


14როგორ უნდა დაიკანონო მთაში მიწა?(ახალი თაობა)


14აზარტულ და მომგებიან თამაშებში მონაწილეობის მიმღებთა ასაკი 18-დან 21 წლამდე იზრდება (ახალი თაობა)




რეზონანსი
 „გადაწყვეტილია, სააკაშვილი საქართველოს გადმოსცენ“ (რეზონანსი)

ავტ. ეკატერინე ბასილაია

 გამოცემა უკრაინიდან სააკაშვილის საქართველოში ექსტრადირების შესაძლებლობას განიხილავს და მკითხველს მმართველი გუნდის და „ნაციონალური მოძრაობის“ წარმომადგენელთა განცხადებებს აცნობს. "ქართულ ოცნებაში" ამბობენ, რომ ეს სამართლებრივი საკითხია და არა პოლიტიკური. დევნილთა მინისტრ სოზარ სუბარის თქმით, როდის მოხდება ექსტრადირება და მოხდება თუ არა, ამაზე კომენტარს ვერ გააკეთებს, რადგან "თავად უკრაინაში არის მის მიმართ საკმაოდ სერიოზული ბრალდებები წაყენებული", თუმცა მიაჩნია, რომ "ნებისმიერი დამნაშავე ადრე თუ გვიან სასამართლოს წინაშე წარდგება. სასჯელაღსრულების მინისტრ კახი კახიშვილის თქმით, სამწუხაროა, რომ საქართველოს ყოფილმა ორგზის პრეზიდენტმა უკრაინაში "ასეთ ვითარებაში რომ ჩაიგდო თავი". 
"რაც შეეხება ექსტრადიციას, ამ საკითხებს წყვეტს პროკურატურა, რამდენადაც ვიცი იმ კომპეტენციის ფარგლებში, რაც მე მაქვს, გაგზავნილია მოთხოვნა და ნამდვილად ვერ გეტყვით, რას გადაწყვეტს უკრაინის სასამართლო",- ამბობს კახიშვილი.

ხატია დეკანოიძის მტკიცებით კი „ნაციონალური მოძრაობის“ წევრები და მათი მხარდამჭერები სააკაშვილის ქართულ ციხეში ჩასმის შემთხვევაში მხოლოდ მწვავე განცხადებებით არ შემოიფარგლებიან.

"უტყუარი ინფორმაცია მაქვს, რომ ეს განზრახვა მათ ნამდვილად აქვთ. არ გაბედოთ უკრაინის ოლიგარქიულ რეჟიმთან შეთანხმება. ეს იქნება ქართული დემოკრატიის საბოლოოდ დასამარება, საბოლოო წერტილი, როცა "ოცნების ხელისუფლება" დამთავრდება", - განაცხადა დეკანოიძემ.
იურისტების თქმით, ექსტრადირება შესაძლებელია, მთავარია, რა შეთანხება იქნება კიევსა და თბილისს შორის.

იურისტ ლევან ალაფიშვილის თქმით, იმის გათვალისწინებთ, რომ ექსტრადირებაზე გადაწყვეტილებას სასამართლო იღებს, მოხდება თუ არ მოხდება სააკაშვილის ექსტრადირება, მტკიცებით ფორმაში რამე კონკრეტულის თქმა რთულია. ეს დამოკიდებულია ორი სახელმწიფოს იუსტიციის სამინისტროებისა და საგამოძიებო ორგანოების გადაწყვეტილებაზე.

რას გამოიწვევს, თუკი სააკაშვილი ქართულ ციხეში აღმოჩნდება? ალაფიშვილი მიიჩნევს, რომ გამოსვლები იქნება - "მასშტაბები ისეთი არ იქნება, როგორც უკრაინაშია, მაგრამ საზოგადოებრივ ცხოვრებაზე გავლენას მოახდენს".

"ვინ ჩაანაცვლებს პოროშენკოს, ახლა ესაა მთავარი საკითხი"/ვახტანგ ძაბირაძე მიიჩნევს, რომ უკრაინაში მიმდინარე პროცესები მისაღებია როგორც დასავლეთისთვის, ისე რუსეთისთვის (რეზონანსი)

ავტ. თიკო ოსმანოვა

 ინტერვიუ  ვახტან ძაბირაძესთან

"პოროშენკოს რეიტინგი ძალიან დაცემულია, ხალხის უკმაყოფილება დღითიდღე იზრდება, დღის წესრიგში დგას მისი ჩანაცვლება. როგორ მოხდება ეს ან ვინ ჩაანაცვლებს მას, ახლა ესაა უკრაინაში მთავარი საკითხი", - ამბობს "რეზონანსთან" საუბრისას ანალიტიკოსი ვახტანგ ძაბირაძე და აღნიშნავს, რომ„ახლა უკრაინაში ოპოზიციის ახლად ჩამოყალიბების პროცესი მიმდინარეობს და ეს ეხება სააკაშვილსაც“. 

„უკრაინის ხელისუფლების მიერ საქართველოს მესამე პრეზიდენტის წინააღმდეგ განხორციელებული ოპერაცია სააკაშვილის გამარჯვებით და ხელისუფლების სრული ფიასკოთი მთავრდება. როგორ შეიძლება ასე არ ვიფიქროთ, როდესაც ხელისუფლება ამდენად ვერ ფლობს ვითარებას და დიდ შეცდომებს უშვებს ერთმანეთის მიყოლებით. ახლა მისთვის შინა პატიმრობის მისჯა სრული აბსურდია - სააკაშვილი არსად იმალებოდა, შეიძლება ითქვას, რომ მის წისქვილზე ასხამენ წყალს. ასე რომ, ეს მიტინგი ან სააკაშვილის სახლთან გადაინაცვლებს, ან რადასთან და სააკაშვილი გამოცხადდება მიტინგზე, როგორც გმირი.“- ამბობს რესპოდენტი.
ძაბირაძის  სიტყვებით, სააკაშვილის საქართველოში ექსტრადირება ნაკლებად მოსალოდნელია.

"ყველაფერი დამოკიდებულია იმაზე, თუ ვინ დაუჭერს მხარს სააკაშვილს"/ზაალ ანჯაფარიძე მიიჩნევს, რომ ძლიერი მოკავშირეების გარეშე სააკაშვილს გაუჭირდება რეალური ძვრების მოხდენა უკრაინაში (რეზონანსი)

ავტ. გვანცა ღვედაშვილი

 ინტერვიუ ზაალ ანჯაფარიძესთან

"გამარჯვებული კანდიდატის მხრიდან იმის მზაობა, რომ მეორე ტური ჩატარდეს და აღმოიფხვრას ნაკლოვანებები, მისასალმებელია, თუმცა ალბათ გამოსაკვლევია ისიც, რატომ მოხდა ის, რაც მოხდა და ვისი მეოხებით?! გასაგებია, რომ ვიღაცების ჩარევის გარეშე ეს ყველაფერი არ მოხდებოდა", - აცხადებს ანალიტიკოსი ზაალ ანჯაფარიძე ადვოკატთა ასოციაციის თავმჯდომარის არჩევნებთან დაკავშირებით.    პოლიტოლოგი "რეზონანსთან" ინტერვიუში უკრაინაში განვითარებულ მოვლენებს, "ნაციონალების" აქციებს და კალაძის მიერ წარმოდგენილ თბილისის ბიუჯეტსაც განიხილავს.

 ზაალ ანჯაფარიძე თვლის, რომ უკრაინაში სააკაშვილის მეტ-ნაკლები წარმატება დამოკიდებულია სხვა ოპოზიციური პარტიების მხარდაჭერაზე და თუნდაც იმაზე, დაუჭერს თუ არა მას მხარს იულია ტიმოშენკო, რომელსაც დამატებითი ხალხის მასების  მობილიზაცია შეუძლია.

 რაც შეეხება კალაძის მიერ ახლადწარდგენილ  ბიუჯეტს, რესპოდენტის პოზიციით, უმჯობესია თუკი ბიუჯეტი მკვეთრად სოციალური ხასიათის არ იქნება, რადგან ასე კორუფციის რისკები იზრდება. ანჯაფარიძე ამბობს, რომ ქალაქის ბიუჯეტი ინფრასტრუქტურულ პროექტებზე უნდა იყოს ორიენტირებული.
მომავალი წლიდან ქართულ შეიარაღებაში ფრანგული წარმოების საზენიტო-სარაკეტო კომპლექსები „მისტრალები“ გამოჩნდება (რეზონანსი)

ავტ. ნინი ქეთელაური

მომავალი წლიდან საქართველოს შეიარაღებულ ძალებში ფრანგული წარმოების საზენიტო-სარაკეტო კომპლექსები „მისტრალები" გამოჩნდება. „მისტრალი" მცირე რადიუსის მოქმედების ფრანგული საზენიტო-სარაკეტო კომპლექსია და მეზენიტეებს, კომპლექსის მცირე გაბარიტების გამო, საშუალება ექნებათ, ოპერატიულად იცვალონ საცეცხლე პოზიციები, კარგად შეინიღბონ და ჩასაფრდნენ იმ ადგილებში, რომელთა სიახლოვეს მოწინააღმდეგის საბრძოლო ავიაციის დაბალ სიმაღლეზე ფრენაა მოსალოდნელი.

მიუხედავად იმისა, რომ „მისტრალი" მცირე რადიუსის მოქმედების საზენიტო დანადგარია და „სტინგერისა" და „იგლას" ანალოგია, მისი გასროლა არა სამხედრო მხრიდან, არამედ სპეციალურ სადგამზე დამაგრებული კომპლექსიდან ისვრის. თუმცა, „კვირის პალიტრის" ინფორმაციით, ქართული მხარე ფრანგულ „მისტრალებს" მაღალი გამავლობის მანქანებზე დამონტაჟებულს მიიღებს, რაც გაზრდის ამ საზენიტო საშუალებების მობილურობას.

ამასთან, ქართული მხარე მესამე მოდიფიკაციის „მისტრალებს" მიიღებს, რომელთა ტაქტიკურ-ტექნიკური მახასიათებლები გაუმჯობესებულია.

ბრიგადის გენერალი, ანალიტიკოსი, სამხედრო-პოლიტიკურ და უსაფრთხოების საკითხებში ამირან სალუქვაძე ამბობს, რომ აღნიშნულ საზენიტო კომპლექსებს აქვთ როგორც პლიუსები, ასევე მინუსებიც.

 მირიან სალუქვაძე: "დადებითი მხარეებია გამოყენების სიმარტივე, პრინციპი „გაისროლე-დაივიწყე", მასში გამოყენებულია აღნიშნული ტიპის სისტემებისთვის დღეისათვის არსებული თანამედროვე სამეცნიერო მიღწევები. უარყოფით მხარედ კი დავასახელებ ამ კომპლექსების შეზღუდულ სივრცით საბრძოლო შესაძლებლობებს. კერძოდ, ეს სისტემები გამოიყენება დაბალ და საშუალო სიმაღლეზე მფრენი შვეულმფრენების და თვითმფრინავების წინააღმდეგ. დაზიანების რადიუსი კი შეადგენს მაქსიმუმ 20 კმ-ს, რაც დიდად ვერაფერს შემატებს ჩვენს საჰაერო თავდაცვის სისტემას".
მეწარმეები ადასტურებენ, რომ დენის გაძვირებისთანავე პროდუქციას გააძვირებენ (რეზონანსი)

ავტ.  მარი ჩიტაია

დენის გადასახადის გაძვირების შემთხვევაში ფასის ზრდა მოსალოდნელია მრეწველობის ყველა იმ დარგში, რომლის საწარმოო პროცესში ელექტროენერგიის წილი მნიშვნელოვანია. საქართველოს ენერგეტიკის მარეგულირებელ კომისიაში ტარიფთან დაკავშირებული განხილვა იწყება. მოსალოდნელია, რომ გადასახადი მოიმატებს, რაც ენერგეტიკის სამინისტრომ, ამ რამდენიმე დღის წინ, ფაქტობრივად, დაადასტურა.

 გაზეთი ვარაუდობს, რომ დენის გაძვირების შემდეგ, პირველ რიგში, წყლის ტარიფი მოიმატებს და თითქმის არ დარჩება სამომხმარებლო ბაზრის ისეთი მიმართულება, სადაც ელექტროენერგიის გაძვირების შემთხვევაში ფასი შენარჩუნდება. ასეთი გამონაკლისია  პურის ღირებულება, რაც,  როგორც ამბობენ, უცვლელი დარჩება.

„რეზონანსი“ წერს, რომ ფასების ზრდაზე უკვე ალაპარაკდნენ საცხობებში, სასაწყობო მეურნეობებსა და გადამამუშავებელ ქარხნებში. ამ ბიზნესის წარმომადგენლები გაზეთთან პროდუქტის გაძვირების შესახებ  საუბრობენ.
ინვესტიციები იზრდება, მაგრამ მრეწველობა არ ვითარდება /"საქართველოში უცხოური კაპიტალის მოცულობა მატულობს, მაგრამ სამუშაო ადგილები არ იზრდება" (რეზონანსი)

ავტ. ნათია ლომიძე

საქართველოში ინვესტიციების მოცულობა თანდათან მატულობს, მაგრამ წარმოების განვითარების მხრივ, პრაქტიკულად, არაფერი იცვლება. 2017 წლის 9 თვეში ქვეყანაში განხორციელებულმა პირდაპირმა უცხოურმა ინვესტიციებმა, ჯამურად, 1.346 მლრდ აშშ დოლარი შეადგინა, რაც წინა წლის შესაბამის მაჩვენებელს 2.9%-ით აღემატება. მრავალწლიანმა პრაქტიკამ დაადასტურა, რომ საქართველოში ინვესტიციების ოდენობა ასე თუ ისე მატულობს, მაგრამ სამუშაო ადგილების რაოდენობა არ იზრდება.

მართალია, ქვეყანაში უცხოური კაპიტალის მოცულობა იზრდება, მაგრამ ვერაფრით ხერხდება წარმოების განვითარება და მოსახლეობის დასაქმება. ეს ორი კომპონენტი თითქოს საერთოდ აცდენილია ერთმანეთისგან. აკადემიკოსი ავთო სილაგაძე ამბობს, რომ უცხოური ინვესტიციების მზარდი მაჩვენებელი სამუშაო ადგილების შექმნასთან დინამიკაში არ არის. მრავალწლიანმა პრაქტიკამ დაადასტურა, რომ როდესაც იზრდება ინვესტიციების ოდენობა, სამუშაო ადგილების რაოდენობა არ მატულობს, თუმცა იმ ადამიანების ანაზღაურება, ვინც უკვე დასაქმებულია, ზოგ შემთხვევაში უმჯობესდება.

"შეიძლება ითქვას, რომ პირდაპირი ინვესტიციები იზრდება, მაგრამ ამას თან არ ახლავს სამუშაო ადგილების მატება. წინა წლებში კი დასაქმების მაჩვენებელი მცირდებოდა კიდეც. გარკვეულწილად ქართულ პარადოქსთან გვაქვს საქმე. ამაზე გვქონდა კიდეც კვლევები. ესე იგი რაღაცაშია საქმე, ან არასწორი მეთოდით ვითვლით ან ზოგიერთ შემთხვევაში ისეთი ინვესტიციაა, რომ ყიდულობენ უძრავ ქონებას, იხარჯება თანხები, რეალურად გადახდილია ინვესტიციის ფული, მაგრამ არანაირი სამუშაო ადგილი არ იქმნება. ..სამწუხაროდ, ეს ტენდენცია დამკვიდრდა საქართველოში. ამ საკითხთან დაკავშირებით არ გაგვაჩნია სრულყოფილი სტატისტიკური ინფორმაცია და ანალიზი. მონაცემების სრულყოფაა საჭირო, როგორი მეთოდიკით ითვლება, სად მიდის ეს ინვესტიცია, როგორ დაბანდდება და ა.შ. ამ მიმართულებით ინფორმირებულნი არ ვართ", -  ამბობს ავთო სილაგაძე.
ახალი თაობა

 მიხეილ სააკაშვილი: „ჩემი ექსტრადირება თუ მოხდება  ივანიშვილმა იდარდოს“(ახალი თაობა)

ავტ. შორენა მარსაგიშვილი

 გამოცემა მკითხველს სააკაშვილის სასამართლო პროცესის დეტალებს აცნობს და ყურადღებას საქართველოს ყოფილი პრეზიდენტის  სიტყვებზე ამახვილებს. სააკაშვილის თქმით, მისი ექსტრადირების შემთხვევაში, ბიძინა ივანიშვილს უფრო მეტი საფიქრალი ექნება, ვიდრე მას.
 მიხეილ სააკაშვილი: „ივანიშვილმა იკითხოს, თორემ მე ამის აღარ მეშინია, თუ უკრაინელები გაატანენ ჩემს თავს, ენაცვალოთ ჩემი თავი, მერე დაიწყება მაგათი თავდავიწყება. აქ ისეთი გამოცდილება გვაქვს ჩვენ მიღებული, რომ ვარდების რევოლუცია იქნება იმათთვის მოგონილი“.
ნიკა მელია: „სააკაშვილი შეიძლება საქართველოში აღმოჩნდეს“ (ახალი თაობა)

ავტ. ნათია ხურცილავა

ინტერვიუ ნიკა მელიასთან (მასალა მომზადებულია სააკაშვილის გათავისუფლებამდე)
 „ნაციონალური მოძრაობის“ ერთერთი ლიდერი ამბობს, რომ  იმ შემთხვევაში, თუკი მიხეილ სააკაშვილი გაურკვეველი გზებითა და მეთოდებით საქართველოში აღმოჩნდება, მაშინ „ნაციონალური მოძრაობა“ სხვა სცენარს შეასხამს ხორცს.  კიევის სასამართლოს გადაწყვეტილების მოლოდინში მყოფი ნიკა  მელია რამდენჯერმე იმეორებს, რომ მათ პარტია  მოვლენების ნებისმიერი განვითარებისთვის არის მზად.

 ნიკა მელია: „ ჩვენ ვიმოქმედებთ ადექვატურად იმ გამოწვევებისა, რომლის წინაშეც აღმოჩნდება ქვეყანა..იმ შემთხვევაში, თუკი მიხეილ სააკაშვილი გაურკვეველი გზებითა და მეთოდებით საქართველოში აღმოჩნდება, ამ შემთხვევისთვის ნაციონალურ მოძრაობას კიდევ უფრო სხვა სცენარი აქვს, რომელსაც აუცილებლად შეასხამს ხორცს.“

ანზორ აბრალავა: „ ხდება სააკაშვილის ლენინიზაცია“(ახალი თაობა)

ავტ. მარიამ მჭედლიშვილი

 ინტერვიუ ანზორ აბრალავასთან

 ყოფილი პარლამენტარი  „ახალ თაობასთან“ საუბარში ამბობს, რომ  საქართველოსა და უკრაინაში გარკვეულ ძალებს საერთო  რევოლუციური შტაბი აქვთ შექმნილი და ხდება სააკაშვილის ლენინიზაცია. სააკაშვილი ცდილობს რუსეთ-უკრაინის ომი  უკრაინის  შიდა დაპირისპირებად აქციოს, მაშინ როცა მის „პატრონებს“    სააკაშვილის ხილვა მსოფლიო პროლეტარიატის ლიდერად სურთ.

ანზორ აბრალავა: „ნაცმოძრაობის  მოკავშირეებად განიხილებიან ჩრდილში მდგომი ჯგუფები, აქ არიან პოლიტიკოსები, ხელოვნებისა და არასამთავრობო სექტორის წარმომადგენლების, მათ შორის ის პირები ვინც  ნარკოპოლიტიკის რადიკალურ შეცვლას უჭერს მხარს.. საბოლოოდ  ისინი უნდა გაერთიანდნენ   ანტისახელმწიფოებრივ რევოლუციურ კომიტეტში“.
 „გახარიამ მთელი პოლიციური ელიტა გაათავისუფლა“ (ახალი თაობა)

ავტ. შორენა მარსაგიშვილი

 ინტერვიუ გია ხუხაშვილთან

 გია ხუხაშვილი ამბობს, რომ გიორგი გახარიასა და კახა კალაძესთან დაკავშირებით საუბარი იმაზე, რომ ეს ორი ფიგურა პრემიერობისთვის ემზადება ნაადრევია.
 გია ხუხაშვილი კალაძეზე: „ერთია ისეთი ტიპის პრემიერი როგორიც კვირიკაშვილია, ის აბსოლუტურ გაუგებრობაშია, ოს გადაწყვეტილებებს ვერ იღებს და მეორეა ფუნქციონალური პრემიერი, რომელსაც გადაწყვეტილებების მიღების უნარი აქვს. კალაძე უფრო ასეთი ტიპის   პრემიერობისთვის მიისწრაფვის, რასაც დრო და სერიოზული პოლიტიკური სისტემის შექმნა სჭირდება“.

 გახარიაზე: „პოლიტიკაში დამოუკიდებლობა ძალიან პირობითი ცნებაა. დამოუკიდებელი იქნებაო გახარიაზე ვერ ვიტყვი, მაგრამ ისიც აშკარაა, რომ მას რაღაც კარტ-ბლანში აქვს - ის სერიოზულ გადაწყვეტილებებს ღებულობს.

 ვხედავთ, რომ მან პოლიციური ელიტის დიდი ნაწილი გაათავისუფლა, რაღაც რეფორმები დაიწყო. როგორ დაიმკვიდრებს თავს, ეს მისი მოქმედებიდან გამოჩნდება.“

 კახა კალაძე: „ ძალიან მინდა ოპოზიცია არ მოკვდეს და მიაღწიოს ახალ წლამდე“(ახალი თაობა)

ავტ. გულიკო ბალაძე

 თბილისის მერია ორბელიანის მოედნის რეაბილიტაციას იწყებს. დედაქალაქის მთავრობის ეს სიახლე კახა კალაძემ მოედანზე შეკრებილ საზოგადოებას ამცნო. ახალი პროექტის დაწყებას  საქართველოს პრემიერ-მინისტრი გიორგი კვირიკაშვილიც დაესწრო.

 კახი კალაძემ პასუხი გასცა ოპოზიციის წარმომადგენელთა შენიშვნებს საახალწლო განათებებთან დაკავშირებით.

 კახა კალაძე: „ძალიან მინდა, ოპოზიცია ბოღმით არ დაიხრჩოს და არ მოკვდეს და მიაღწიოს ახალ წლამდე. კიდევ ერთხელ ვიმედოვნებ, წლევანდელი თბილისი იქნება საუკეთესოდ განათებული. მე მესმის, რომ ეს პარტიულ ტელევიზიას და გაკოტრებულ პარტიას არ სიამოვნებს, მაგრამ ჩემთვის მთავარი და მნიშვნელოვანია საზოგადოება, ძალიან მნიშვნელოვანია ხალხი. შესაბამისად, თბილისი არის კმაყოფილი და გაძლევთ პირობას, რომ ის იქნება საუკეთესოდ განათებული. თუმცა, მომავალ წლებში უფრო უკეთესი იქნება, რადგან დრო იყო ძალიან ცოტა. სულ რაღაც ერთი თვეა, დავიწყეთ მუშაობა, რაც მოვახერხეთ, ეს იყო”.

 როგორ უნდა დაიკანონო მთაში მიწა?(ახალი თაობა)

 საჯარო რეესტრში განხორციელებულ ცვლილებებზე უწყების ხელმძღვანელი პაპუნა უგრეხელიძე პასუხობს. უგრეხელიძე ამბობს, რომ  საქართველოს იმ რეგიონებში, სადაც მიწის რეფორმა არასოდეს ჩატარებულა მათი უწყება ცდილობს შეუთანხმდეს მოსახლეობას ნაკვეთების განაწილებაზე.

 აზარტულ და მომგებიან თამაშებში მონაწილეობის მიმღებთა ასაკი 18-დან 21 წლამდე იზრდება (ახალი თაობა)

აზარტულ და მომგებიან თამაშებში მონაწილეობის მიმღებთა ასაკი 18-დან 21 წლამდე იზრდება. აღნიშნულიდან გამომდინარე ცვლილებები შედის „ლატარიების, აზარტული და მომგებიანი  თამაშების შესახებ“  საქართველოს კანონში და მისგან გამომდინარე კანონპროექტებში. საქართველოს მთავრობის მიერ ინიცირებული ცვლილებათა პაკეტი იურიდიულ საკითხთა კომიტეტის სხდომაზე, ფინანსთა მინისტრის მოადგილემ ლაშა ხუციშვილმა წარადგინა.
